FRANCISCO CACHARRO GOSENDE, SECRETARIO XERAL DA EXCMA.
DEPUTACION PROVINCIAL DE OURENSE,

CERTIFICO: que o Pleno da Corporacién Provincial, na sesion ordinaria do dia 30 de
outubro de 2009, adoptou o seguinte acordo:

APROBAC[ON INICIAL DA ORDENANZA REGULADORA DO ACCESO
ELECTRONICO OS SERVIZOS PROVINCIAIS

Non se producen intervencions, e a Presidencia somete a votacion o ditame favorable
da comision informativa de Persoal, Patrimonio, Goberno e Reéxime Interior, e por
unanimidade dos vinte e cinco membros corporativos, o Pleno adopta o seguinte acordo:

1°- Aprobar inicialmente a ordenanza reguladora do acceso electronico 0s servizos
provinciais, co seguinte contido:
“Artigo 1.- Obxecto.

1. Constitue o obxecto da presente ordenanza o desenvolvemento da lexislacion xeral
de acceso electronico 6s servizos publicos para garanti-la sta aplicacion efectiva na
Deputacién Provincial de Ourense e nas entidades de dereito publico vinculadas ou
dependentes desta Deputacion.

2. As disposicions contidas nesta ordenanza non seran de aplicacién as actividades
que a Deputacion Provincial ou as slUas entidades de dereito publico vinculadas ou
dependentes poidan levar a cabo en réxime de dereito privado.

Artigo 2. Garantia da efectividade dos dereitos dos cidadans e dos principios xerais en
materia de utilizacion das tecnoloxias da informacién na administracion publica.-

1. A utilizacion das tecnoloxias da informacién pola administracion provincial
axustarase en todo momento 0s principios Xerais recollidos na lexislacién de acceso
electrénico Gs servizos publicos, garantindo, en todo caso, a efectividade dos dereitos dos
cidadans que a dita lexislacion recofiece expresamente.

2. Para garanti-lo acceso dos cidadans 6s servizos electrénicos proporcionados pola
administracion provincial, a Deputacion dispora a posta en marcha dos seguintes medios:

1°) A creacién dunha rede de oficinas de atencién presencial 6s cidadans, nas que se
prestaran, de xeito libre e gratuito, os seguintes servizos minimos:

a) A posta a disposicion dos cidadans dos medios e instrumentos necesarios para que
os cidadans poidan exercer, respecto da Deputacion Provincial, os dereitos recollidos
actualmente na Lei 11/2007, do 22 de xufio, de acceso electronico dos cidadans 0s servizos
publicos, e agueloutros que as leis futuras poidan establecer.

b) A prestacion de asistencia e orientacion para a utilizacion destes medios e
instrumentos, ben a cargo de persoal das oficinas, ben mediante sistemas de atencion
incorporados s propios medios e instrumentos técnicos.

c) A validacion da identificacion dos cidadans que non dispofian dos sistemas de
sinatura electronica autorizados na lexislacion vixente, para os efectos do exercicio dos seus
dereitos de acceso electronico 6s servizos da Deputacion Provincial. A dita validacion sera
realizada por funcionarios propios da Deputacion Provincial ou dos concellos onde se situen
as oficinas presenciais cos que exista convenio de colaboracion asinado.



A relacién de oficinas de atencion presencial dispofiible na provincia serd obxecto de
publicacion na sede electronica da Deputacion Provincial e no Boletin Oficial da Provincia.

As oficinas de atencion presencial da Deputacion Provincial estenderan a prestacion
dos seus servizos 0s cidadans que desexen ter acceso electronico a outras administracions
publicas, cando asi se recolla nos convenios de colaboracion que se poidan subscribir para o
efecto coas ditas administracions. En particular, a Deputacion Provincial promovera a
subscricion dun convenio marco 6 que se poidan adheri-los concellos e demais entidades
locais da provincia.

2°) A creacion de puntos de acceso electronico, consistentes en sedes electronicas das
dependencias da Administracion provincial e os seus organismos dependentes, mediante
resolucion da Presidencia da Deputacion ou, de se-lo caso, do 6rgano unipersoal executivo
correspondente das entidades publicas dependentes ou vinculadas coa Deputacion. En todo
caso, existird un punto de acceso xeral na sede electronica principal da Deputacion
Provincial de Ourense, dende o que se podera acceder a todolos servizos e informacions
dispofiibles da propia Deputacion e de tddolos seus organismos publicos dependentes.

3% A creacién dun servizo de atencidon telefonica gratuita, dende o que se facilitard
informacidn e asistencia técnica para o acceso 0s servizos electronicos provinciais.

Artigo 3.- Sede electronica

Entenderase por sede electronica todo enderezo electrénico dispofiible para os
cidadans a través de redes de telecomunicacion cuxa titularidade, xestion e administracion
lle corresponda & Deputacion Provincial de Ourense ou &s sUas entidades publicas
dependentes.

Corresponderalle & Presidencia da Deputacion Provincial establecer ou modifica-la
sede electronica, mediante resolucion que sera obxecto de publicacion no Boletin Oficial da
Provincia. A Presidencia poderd autorizar ademais a apertura de sedes electrénicas
secundarias, referidas a unidades ou departamentos especificos, cando existan razéns de
caracter técnico que o aconsellen. Non obstante, a sede electronica principal debera conter
informacion relativa & totalidade dos servizos electronicos da Deputacién, ofrecendo acceso
as sedes electronicas secundarias.

No caso das entidades publicas dependentes da Deputacion Provincial, a competencia
para a slUa creacion ou modificacién corresponderalle ¢ 6rgano unipersoal executivo
correspondente.

Sera de plena aplicacion as sedes electronicas da Deputacion Provincial e das slas
entidades publicas dependentes o disposto no artigo 10 da Lei 11/2007, do 22 de xufio, de
acceso electronico 6s servizos publicos.

Artigo 4.- Da identificacion e autenticacion dos cidadans.-

1. Por resolucion da Presidencia determinaranse os sistemas de sinatura electronica avanzada
admisibles para o acceso electronico s servizos publicos provinciais. Igualmente, a
Presidencia podera autoriza-lo emprego doutros sistemas de sinatura electrénica, tales como
claves concertadas nun rexistro previo, achega de datos cofiecidos por ambas partes ou
outros sistemas non criptograficos, e a validez do emprego dos certificados electrénicos
expedidos a entidades sen personalidade xuridica. En todo caso, no expediente de
determinacion dos sistemas de sinatura electronica admitidos debera figurar informe
preceptivo do Servizo de Informatica e Novas Tecnoloxias no que se acredite o



cumprimento, por parte dos sistemas autorizados, dos requisitos establecidos na lexislacion
vixente.

2. En todo caso, a identificacion e autenticacion dos cidadans no acceso electrénico 6s
servizos provinciais poderd realizarse a través dos sistemas de sinatura electronica
incorporados 6 documento nacional de identidade, conforme coa sta normativa reguladora.
3. A entrada en vigor da presente ordenanza, a Deputacion Provincial e as stas entidades
publicas dependentes faran puablicas, nas suas sedes electronicas e no Boletin Oficial da
Provincia, a relacion de sistemas de sinatura electronica admitidos para a identificacion dos
cidadans no acceso 0s servizos publicos provinciais.

4. A identificacién e autenticacion ante a Deputacion e as sUas entidades publicas
dependentes dos cidadans que carezan de sinatura electrénica podera levarse a cabo por
funcionarios da Deputacion Provincial ou doutras administracions publicas coas que se
subscribise o correspondente convenio de colaboracién, de conformidade co disposto no
artigo 22 da Lei de acceso electronico 6s servizos publicos. A Deputacién mantera
actualizado un rexistro dos funcionarios habilitados para a identificacion e autenticacion dos
cidadans, rexistro que sera de acceso publico a través da sUa sede electronica.

5. A Deputacion Provincial podera, mediante resolucion da Presidencia, habilitar, con
caracter xeral ou especifico, a persoas fisicas ou xuridicas para a realizacién de transacciéns
electronicas en representacion dos interesados, nas condicions legalmente establecidas. No
expediente de habilitacion deberd figurar informe preceptivo do Servizo de Informatica e
Novas Tecnoloxias.

Artigo 5.- Identificacién e autenticacion da Deputacion Provincial e os seus érganos e
persoal.-

A identificacion e autenticacion electronica da Deputacion Provincial, os seus
Organos e persoal 6 seu servizo rexerase polo establecido nos artigos 17 a 20 da Lei 11/2007,
do 22 de xufio, de acceso electrénico 0s servizos publicos, correspondéndolle & Presidencia a
competencia para a determinacion dos sistemas concretos que se empreguen.

Artigo 6.- Do rexistro electronico.

1. Créase un rexistro electrénico xeral para a recepcion e remision de solicitudes, escritos e
comunicacions. A unidade responsable da sua xestion sera a Secretaria Xeral da Deputacion,
coa asistencia técnica do Servizo de Informatica e Novas Tecnoloxias, sen prexuizo das
facultades de supervision e direccion da Presidencia. A través deste rexistro, poderan
presentarse validamente e con plenos efectos xuridicos ante a Deputacion Provincial toda
clase de solicitudes, escritos e comunicacions, tanto mediante documentos electronicos
normalizados conforme con formatos preestablecidos como mediante documentos non
normalizados dirixidos a calquera 6rgano ou dependencia da Deputacién Provincial.

A data e hora oficial do Rexistro Electronico Xeral serd a subministrada polo Real
Observatorio da Armada.

O calendario de dias inhabiles do Rexistro Electronico Xeral sera obxecto de publicacion
anual no Boletin Oficial da Provincia e na sede electronica de acceso 0 rexistro.

2. Por resolucién da Presidencia, poderan crearse rexistros electrénicos auxiliares cando
existan causas que o xustifiquen, que en todo caso deberan estar debidamente coordinados co
rexistro electrénico xeral. A creacion destes rexistros electronicos auxiliares requirira
informe preceptivo da Secretaria Xeral e do Servizo de Informética e Novas Tecnoloxias.



3. As entidades publicas dependentes da Deputacion Provincial deberan crear un rexistro
electronico xeral propio e axustado 6 establecido na lexislacion vixente a partir da entrada en
vigor da presente ordenanza.

Artigo 7.- Das comunicacions e notificacions.

1. Os cidadans poderan, como regra xeral, optar libremente pola utilizacion ou non de
medios electrénicos nas suas relacions coa administracion provincial e coas administracions
das entidades publicas dependentes da Deputacion.

2. Non obstante anterior, 0 érgano competente para a resolucion dos procedementos
poderd establecer como obrigatorio 0 uso exclusivo de medios electronicos na tramitacion
dos seguintes procedementos:

a) Procedementos de seleccion de persoal.

b) Procedementos de xestiobn en materia de recursos humanos da Deputacion

Provincial e das suas entidades publicas dependentes.

c) Procedementos relacionados coa realizacion de acciéns de formacion continua do
persoal ¢ servizo das administracions pablicas.

d) Procedementos de concesion de bolsas a estudantes universitarios ou titulados de
grao u posgrao universitario.

e) Procedementos de concesion de subvencions a persoas fisicas ou xuridicas cando
0s seus destinatarios, por razons de capacidade econdmica ou técnica, dedicacion
profesional ou outros motivos acreditados, tefian garantido o acceso ou
dispofiibilidade dos medios tecnoldxicos precisos. En todo caso, entenderanse
incluidos nesta categoria os concellos e demais entidades locais da provincia.

f) Procedementos de contratacion pablica

g) Procedementos para o exercicio das funciéns, dereitos e obrigacions dos
deputados provinciais, incluida a convocatoria de sesiéns de érganos colexiados e
0 acceso & informacion e documentacién correspondente &s ditas convocatorias.

3. A préactica das notificacions electronicas rexerase en todo momento polo

establecido na Lei de acceso electronico s servizos publicos, ou norma que a

substitla.

Artigo 8. Expedientes electronicos.

1. Con efectos do 1 de xaneiro de 2010, a Deputacién Provincial e as stas entidades publicas
dependentes documentaran e arquivaran electronicamente os procedementos cuxa resolucion
poida dar lugar O recofiecemento, declaracion, constitucién, modificacion ou privacion de
dereitos de persoas fisicas e xuridicas, asi como os procedementos de caracter sancionador,
calquera que sexa a forma de tramitacion dos ditos procedementos.

A xestion electrénica dos procedementos e a documentacién destes en soporte
electronico axustarase en todo momento as disposicions xerais contidas na Lei 11/2007, do
22 de xufio, de acceso electronico 0s servizos publicos, ou, de se-lo caso, & normas
especiais de procedemento que sexan aplicables.

2. En todo caso, e con efectos do 1 de xaneiro de 2010, a Deputacion documentara e
arquivara en soporte electronico os Libros de Actas dos seus 6rganos colexiados e os Libros
de Resolucions dos seus 0rganos unipersoais con facultades para ditar actos administrativos
con efectos fronte terceiros.

3. A Presidencia, previo informe dos servizos afectados, autorizara o redesefio funcional dos



procedementos para facilita-la sia xestion electronica, axustdndose en todo caso 0s criterios
de simplificacién administrativa, economia, celeridade e eficiencia, garantindo en todo
momento os dereitos dos interesados nos procedementos.
Artigo 9: Uso de linguais oficiais

A Deputacion Provincial e as stas entidades pablicas dependentes garantiran, en todo
caso, o dereito dos cidadans 6 emprego indistinto de calquera das linguas oficiais no acceso
electronico 0s servizos provinciais.

Disposicion adicional 12

En todo 0 relativo & edicion electronica do Boletin Oficial da Provincia, estarase 6

establecido na ordenanza especifica reguladora deste periédico oficial.
Disposicion Adicional 22
1. A Deputacion Provincial establecera lifias de actuacion para garantirlles és concellos da
provincia a prestacion de asistencia técnica para a plena efectividade da administracién
electrénica nas entidades locais da provincia. Os plans de asistencia a entidades locais e de
formacion continua do persoal ¢ servizo da administracion local consideraran prioritario o
desenvolvemento de programas de actuacion dirixidos a garantir, axilizar ou facilita-lo uso
das novas tecnoloxias por parte das entidades locais.
2. Sempre que sexa tecnicamente posible, todalas plataformas, redes, sistemas e aplicacions
informaticas que empregue ou implante a Deputacion Provincial estaran desefiadas de xeito
que permitan a sua utilizacion por parte das entidades locais da provincia, preferentemente
de xeito gratuito, agds cando o seu emprego por estas entidades locais xere un custo
econdmico excesivo para a Deputacion que aconselle o seu cofinanciamento por parte das
entidades locais interesadas. En todo caso, a Deputacion facilitaralle-lo emprego destes
medios tecnoldxicos 6s concellos con menor capacidade econdémica ou de xestion. O acceso
a utilizacion dos medios tecnoloxicos con que conte a Deputacion regularase a través de
convenios de colaboracion abertos a tddalas entidades locais da provincia, agas en casos
xustificados por limitacions técnicas ou financeiras ou nos supostos en que se trate de
experimenta-la posta en marcha de sistemas a través de programas — piloto de caracter
temporal.
Disposicion final
A presente ordenanza entrard en vigor o dia 1 de xaneiro de 2010

2°.- Someter a informacion publica o dito acordo de aprobacion inicial, mediante
anuncio que se publicard no BOP de Ourense durante o prazo de trinta dias habiles, durante
os cales os interesados poderan examina-lo expediente e presenta-las reclamacions ou
suxestions que consideren oportunas. Entenderase que o acordo sera definitivo se non se
presenta ningunha reclamacion durante o dito prazo, publicandose o texto integro da
ordenanza no BOP. Se se formulan, estas seran resoltas polo Pleno da Deputacion.

E para que conste, -nos termos do artigo 206 do vixente ROF-, expido este
certificado en Ourense, o trinta de outubro de dous mil nove.
V. epr.
O PRESIDENTE,



